
Ganeshvara Stotram

க³ணேஶ்வரஸ்தோத்ரம் அத²வா
கா³ணேஶதேஜோவர்த⁴நஸ்தோத்ரம்

முத்³க³லபுராணோக்த
ஶ்ரீக³ணேஶாய நம:॥
ப்⁴ரூஶுண்ட்³யுவாச -

நமோ நமஸ்தே க³ணநாத²டு⁴ண்டே⁴ ஸதா³ஸுஶாந்திப்ரத³ ஶாந்திமூர்தே ।
அபாரயோகே³ந ச யோகி³நஸ்த்வாம் ப⁴ஜந்தி பா⁴வேந நமோ நமஸ்தே ॥ 1॥
ப்ரஜாபதீநாம் த்வமதோ² விதா⁴தா ஸுபாலகாநாம் க³ணநாத² விஷ்ணு: ।
ஹரோऽஸிஸம்ஹாரகரேஷு தே³வ கலாம்ஶமாத்ரேண நமோ நமஸ்தே ॥ 2॥
க்ரியாத்மகாநாம் ஜக³த³ம்பி³கா த்வம் ப்ரகாஶகாநாம் ரவிரேவ டு⁴ண்டே⁴ ।
யத்நப்ரதா³நாம் ச கு³ணேஶ நாமா கலாம்ஶமாத்ரேண நமோ நமஸ்தே ॥ 3॥
ஶரீரபா⁴ஜாம் த்வமதா²ஸி பி³ந்து:³ ஶரீரிணாம் ஸோऽஹமதோ² விபா⁴ஸி ।
ஸுபோ³த⁴ரூப:ஸ்வத உத்த²காநாம் கலாம்ஶமாத்ரேண நமோ நமஸ்தே ॥ 4॥
விதே³ஹகாநாமஸி ஸாங்க்²யரூப:ஸமாதி⁴தா³நாம் ச நிஜாத்மகஸ்த்வம் ।
நிவ்ரு’த்தியோகே³ த்வமயோக³தா⁴ரீ கலாம்ஶமாத்ரேண நமோ நமஸ்தே ॥ 5॥
க³ணாஸ்த ஏதே க³ணநாத²நாம்நா த்வமேவ வேதா³தி³ஷு யோக³கீர்தே ।
ஸதா³ஸுஶாந்திப்ரத³ஸம்ஸ்தி²தோऽஸி ப⁴க்தேஶ ப⁴க்திப்ரிய தே நமோ வை ॥ 6॥
க³காரஸித்³தி⁴ஸ்த்வபி மோஹதா³த்ரீ ணகாரபு³த்³தி⁴ஸ்த்வத² மோஹதா⁴த்ரீ ।
தயோர்விலாஸீ பதிரேவ நாம்நா க³ணேஶ்வரஸ்த்வம் ச நமோ நமஸ்தே ॥ 7॥
க³காரரூபேண ப⁴வாந் ஸ கௌ³ணோ ணகாரரூபேண ச நிர்கு³ணோऽஸி ।
தயோரபே⁴தே³ க³ணநாத²நாமா யோகே³ஶ ப⁴க்தேஶ நமோ நமஸ்தே ॥ 8॥
கிம் வதா³மி க³ணாதீ⁴ஶ மஹிமாநம் மஹாத்³பு⁴தம் ।
யத்ர வேதா³த³யோ ப்⁴ராந்தா இவ ஜாதா: ப்ரவர்ணநே ॥ 9॥
பதிதாநாமஹம் ஶ்ரேஷ்ட:² பதிதோத்தம ஏவ ச ।

தவ நாமப்ரபா⁴வேண ஜாதோऽஹம் ப்³ராஹ்மணோத்தம:॥ 10॥
கிஞ்சித்ஸம்ஸ்காரயோகே³ந விஶ்ராமித்ராத³ய: ப்ரபோ⁴ ।
ஜாதா வை ப்³ராஹ்மணத்வஸ்ய ப்³ராஹ்மணாநிர்மலா: புரா ॥ 11॥
அஹம் ஸம்ஸ்காரஹீநஶ்ச ஜாத்யா கைவர்தகோத்³ப⁴வ: ।
தத்ராऽபி பாபஸக்தாத்மா த்வயா ச ப்³ராஹ்மண: க்ரு’த:॥ 12॥
ஏவமுக்த்வா நதம் விப்ரம் ப்ராஞ்ஜலிம் புரத:ஸ்தி²தம் ।
ப⁴க்திபா⁴வேந ஸந்துஷ்டஸ்தமுவாச க³ஜாநந:॥ 13॥
க³ணேஶ உவாச -

வராந்வரய தா³ஸ்யாமி யாம்ஸ்த்வம் விப்ர ப்ரவாஞ்ச²ஸி ।
த்வத்ஸமோ நைவ தேஜஸ்வீ ப⁴க்தோ மே ப்ரப⁴விஷ்யதி ॥ 14॥
தஸ்ய தத்³வசநம் ஶ்ருத்வா ஸாஶ்ருநேத்ரோ மஹாமுநி: ।
ப்⁴ரூஶுண்டீ³ க³த்³க³தோ³க்த்யா ச தம் ஜகா³த³ க³ஜாநநம் ॥ 15॥
யதி³ ப்ரஸந்நபா⁴வேந வரதோ³ऽஸி க³ஜாநந ।
த்வதீ³யாம் ப⁴க்திமுக்³ராம் மே தே³ஹிஸம்பூர்ணபா⁴வத:॥ 16॥
ததே²தி தமுவாசாத² க³ணேஶோ ப⁴க்தவத்ஸல: ।
க்ஷேத்ரம் த்வதீ³யமத்ரைவ ப⁴விஷ்யதி மதா³ஜ்ஞயா ॥ 17॥
அமலாஶ்ரமகம் நாம்நா ஜநாநாம் ஸேவிநாம் ஸதா³ ।
அஜ்ஞாநஜ மலம் ஹத்வா ஜ்ஞாநம் தா³ஸ்யதி நிர்மலம் ॥ 18॥
ஏவமுக்த்வாம்ऽதர்த³தே⁴ ச க³ணேஶோ தே³வநாயக: ।
ப்⁴ரூஶுண்டீ³ ப⁴க்திபா⁴வேந பே⁴ஜே வை தம் நிரந்தரம் ॥ 19॥
நாந்யத் ஸ மநஸா க்வாபி க்ஷேத்ரம் தே³வாதி³கம் முநி: ।
தீர்த²ம் ஜஜ்ஞௌ ஸ யோகீ³ந்த்³ரோ க³ணேஶாநாந்ந ஸம்ஶய:॥ 20॥
ததஸ்தத்ர மஹாக்ஷேத்ரே ப்³ராஹ்மணாத்³யா யயுர்முதா³ ।
தத்ரைவ க³ணநாத²ம் தே பே⁴ஜிரே ப⁴க்திபா⁴வத:॥ 21॥
ஶிஷ்யாஸ்தஸ்ய மஹாபா⁴கா³ ஜாதா ப்³ரஹ்மர்ஷயோऽமலா: ।
க்ஷேத்ரஸம்ந்யாஸபா⁴வேந தேऽஸேவந்த மஹாமுநிம் ॥ 22॥
ப்⁴ரூஶுண்டி³நஸ்தத்ர தீர்த²ம் க³ணேஶஸ்ய ச ஸுந்த³ரம் ।
பு⁴க்திமுக்திப்ரத³ம் ப்ரோக்தம் ஸ்நாநமாத்ரேண ஜந்தவே ॥ 23॥

2 sanskritdocuments.org



க³ணேஶ்வரஸ்தோத்ரம் அத²வா கா³ணேஶதேஜோவர்த⁴நஸ்தோத்ரம்

தஸ்யைவம் த³ர்ஶநார்த²ம் ச முநய: கஶ்யபாத³ய: ।
ஶுகாதி³யோகி³ந:ஸர்வே க³த்வா தேऽபூஜயந் முதா³॥ 24॥
க்ரு’தார்த²ம் மந்யமாநாஶ்ச ஸ்வஸ்த²லம் தே யயு: புந: ।
ப்ரஶம்ஸந்தோ முநிம் ஸர்வே ஸாக்ஷாச்சு²ண்டா³த⁴ரம் ப்ரபு⁴ம் ॥ 25॥
இந்த்³ராத³யஸ்தமேவம் ச த³ர்ஶநார்த²ம் ஸமாக³தா: ।
க்ரு’தக்ரு’த்யா:ஸ்வபா⁴வேந ஸ்வாலயம் தே யயு: புந:॥ 26॥
ப்³ரஹ்மவிஷ்ணுமஹேஶாத்³யா ஈஶ்வராஸ்தே மஹாமுநே: ।
நித்யத³ர்ஶநஸம்ஸக்தா ப³பூ⁴வுர்ஹ்ரு’ஷ்டமாநஸா:॥ 27॥
ஏவம் ப்ரபா⁴வயுக்த:ஸ ப்⁴ரூஶுண்டீ³ கதி²தோ மயா ।
சாண்டா³லோ ப்³ராஹ்மணோ ஜாதோ க³ணேஶஸ்மரணேந வை ॥ 28॥
॥ இதி ஶ்ரீமந்மௌத்³க³லே மஹாபுராணே த்³விதீயே க²ண்டே³ ஏகத³ந்தசரிதே
ப்⁴ரூஶுண்டி³ப்³ராஹ்மணத்வவர்ணநம் நாம ஷஷ்டிதமோऽத்⁴யாயே
கா³ணேஶ்வரஸ்தோத்ரம் ஸம்பூர்ணம் ।

